
	 1. «Հայաստանի Հանրապետության կառավարության 2011 թվականի օգոստոսի 11-ի N 1156-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի 1-ին կետում «Կառավարության» բառից առաջ առաջարկում ենք լրացնել «Հայաստանի Հանրապետության» բառերը: 
Միաժամանակ, վերոգրյալի համատեքստում հարկ ենք համարում նշել, որ Հայաստանի Հանրապետության կառավարության 2011 թվականի օգոստոսի 11-ի N 1156-Ն որոշման (այսուհետ նաև՝ Որոշում) նախաբանում որպես ենթաօրենսդրական նորմատիվ իրավական ակտի ընդունման լիազորող նորմեր նշված են «Քաղաքացիական կացության ակտերի մասին» օրենքի 14-րդ հոդվածի 1-ին մասի «ա», «բ», «գ» կետերը, 20-րդ հոդվածի 1-ին մասը և 64-րդ հոդվածի «ա» կետը:
Այս առումով հարկ է նկատի ունենալ, որ՝
Հայաստանի Հանրապետության Սահմանադրության 6-րդ հոդվածի 1-ին և 2-րդ մասերի համաձայն՝ պետական և տեղական ինքնակառավարման մարմիններն ու պաշտոնատար անձինք իրավասու են կատարելու միայն այնպիսի գործողություններ, որոնց համար լիազորված են Սահմանադրությամբ կամ օրենքներով: Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր:
[bookmark: _GoBack]«Նորմատիվ իրավական ակտերի մասին» օրենքի 13-րդ հոդվածի 1-ին մասի համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
Տվյալ պարագայում հիմք ընդունելով վերոգրյալ կարգավորումները և նկատի ունենալով այն հանգամանքը, որ Որոշման նախաբանում նշված իրավական ակտը ուժը կորցրել է (19.01.21 ՀՕ-66-Ն)` Որոշման նախաբանում առաջարկում ենք նշել այն օրենսդրական ակտի հոդվածը կամ մասը, որը հիմք է հանդիսանում նշված ենթաօրենսդրական նորմատիվ իրավական ակտի ընդունման համար:
	Մասամբ է ընդունվել:
	 



